
A.L. 44 tal-2023

ATT DWAR IR-REGOLATUR GĦAS-SERVIZZI TAL-
ENERĠIJA U L-ILMA

(KAP. 545)

Regolamenti tal-2023 li jemendaw 
ir-Regolamenti dwar l-Elettriku

BIS-SAĦĦA tas-setgħat mogħtija bl-artikolu 37 tal-Att dwar ir-
Regolatur għas-Servizzi tal-Enerġija u l-Ilma, il-Ministru responsabbli
għas-servizzi tal-enerġija u l-ilma wara konsultazzjoni mar-Regolatur,
għamlet dawn ir-regolamenti li ġejjin:-

Titolu u bidu 
fis-seħħ.

L.S. 545.34.

1. (1) It-titolu ta’ dawn ir-regolamenti hu r-Regolamenti tal-
2023 li jemendaw ir-Regolamenti dwar l-Elettriku u dawn ir-
regolamenti għandhom jinqraw u jinftiehmu ħaġa waħda mar-
Regolamenti dwar l-Elettriku, hawn aktar ’il quddiem imsejħa "r-
regolamenti prinċipali".

(2) Dawn ir-regolamenti għandhom jitqiesu li daħlu fis-seħħ fl-
1 ta’ Jannar 2023.

Jemenda r-
regolament 2 
tar-regolamenti 
prinċipali.

2. Fir-regolament 2 tar-regolamenti prinċipali, minnufih wara
t-tifsira "sistema ta’ kejl intelliġenti" għandha tiġi miżjuda din it-tifsira
ġdida li ġejja:

" "sostitut tal-prezz tas-suq" tfisser il-medja tal-istima tal-
ispiża varjabbli għal kull kWh inkors mill-operatur tas-sistema
ta’ distribuzzjoni sabiex jissodisfa d-domanda prevista għal sena
partikolari mill-elettriku konvenzjonali ġenerat lokalment u
importat, bl-assunzjoni tad-domanda teskludi dik il-parti tad-
domanda prevista li mhix mistennija li tkun sodisfatta minn
elettriku konvenzjonali ġenerat lokalment u importat;".

Iżid regolament 
ġdid mar-
regolamenti 
prinċipali.

3. Minnufih wara r-regolament 54 tar-regolamenti prinċipali
għandu jiġi miżjud dan ir-regolament ġdid li ġej:

"Sostitut tal-
prezz tas-suq.

54A.  (1) Sa dak iż-żmien li ma jkunx hemm suq
tal-elettriku bl-ingrossa likwidu stabbilit f’Malta, l-
operatur tas-sistema ta’ distribuzzjoni għandu joffri li
jixtri l-elettriku kollu ġġenerat u esportat lejn il-grilja
minn installazzjonijiet approvati ta’ ġenerazzjoni ta’
enerġija rinnovabbli u impjanti ta’ koġenerazzjoni ta’
effiċjenza għolja, liema elettriku għandu jinbigħ lilha bis-
sostitut tal-prezz tas-suq kif stabbilit fir-Raba’ Skeda.

Iżid Skeda 
ġdida mar-
regolamenti 
prinċipali.

4. Minnufih wara t-Tielet Skeda li tinsab mar-regolamenti
prinċipali għandha tiġi miżjuda din l-Iskeda ġdida li ġejja:

"IR-RABA’ SKEDA
(regolament 54A)

Ir-rata determinata bħala s-sostitut tal-prezz tas-suq għas-sena
2022 għandha tkun ta’ tmien ċenteżmi u ħamsa u tmenin milleżmi
(€0.08,85) għal kull kWh.".

(2) Is-sostitut tal-prezz tas-suq għall-elettriku
għas-sena partikolari għandu jiġi approvat mir-Regolatur.

(3) Ir-Regolatur jista’ jiddefinixxi liema spejjeż
għandhom jitqiesu sabiex jiġi stabbilit is-sostitut tal-
prezz tas-suq tal-elettriku inkors mill-operatur tas-
sistema ta’ distribuzzjoni.".

